
POZIV NA “ZIMSKI KAMP FIZIKE 2022.”

Udruženje fizičara u Federaciji BiH u suradnji sa Prirodno-matematičkim fakultetom u Sarajevu
organizuje Zimski kamp fizike 2022.

U nastavku možete pronaći sve osnovne informacije o predstojećem Kampu, a za bilo kakve
dodatne nejasnoće i pitanja, slobodno nam se javite putem facebooka ili e-maila.

1. Kamp će se održati u periodu 24.-27. januara 2022. godine.
2. Održavanje kampa je u kombinovanom modelu, tj. svaki učenik zasebno bira da li će

kamp pratiti uživo ili online, pri čemu u slučaju pogoršane epidemiološke situacije
postoji mogućnost prebacivanja kampa u potpunosti u online format. Za učenike koji
kamp prate uživo, aktivnosti će se odvijati u prostorijama Prirodno-matematičkog
fakulteta Univerziteta u Sarajevu (Zmaja od Bosne 33-35), dok će učenici koji kamp
prate online sve moći pratiti putem platforme Google Classroom i Google Meet.

3. Satnica kampa za učenike koji će doći uživo izgledat će kao na slici ispod, a za učenike
koji će pratiti online bit će obezbijeđena samo predavanja i testovi kao po rasporedu.

Satnica za Zimski kamp fizike 2022.

4. Učenici će, kao i uvijek, biti raspoređeni u 6 grupa:
a. Grupa 8. razred
b. Grupa 9. razred

c. Grupa A (mehanika, termodinamika, mehanika fluida)
d. Grupa B (oscilacije, talasi, elektromagnetizam, naizmjenična struja)
e. Grupa D- / Predolimpijska (uvod u kalkulus, napredna mehanika i

elektromagnetizam, uvod u atomsku i nuklearnu fiziku, talasna optika, uvod u
eksperimente)

f. Grupa D+ / Olimpijska (napredne matematičke metode u fizici, rješavanje
teorijskih i eksperimentalnih zadataka olimpijskog (IPhO) nivoa)

5. Prijave za Kamp su otvorene do 21.1.2022. do 23:59 h. Prijave se vrše putem linka:
https://bit.ly/ZimaPrijava .

6. Svi učenici (dakle, i oni koji prate uživo) treba da prate platformu Google Classroom, s
obzirom da će na njoj dobijati osnovne informacije, rezultate testova, ali i zadatke koje
trebaju pogledati i/ili probati uraditi samostalno prije samih predavanja.

7. Učenici koji će kamp pratiti uživo su dužni na mail bih.fizika@gmail.com poslati
ovjerenu izjavu koju potpisuje roditelj/staratelj (ili sam učenik u slučaju da je punoljetan),
a kojom potvrđuje da je svjestan opasnosti od zaraze virusom COVID-19, ali da je i
pored toga saglasan sa učešćem učenika na kampu. Primjerak ove izjave će učenici dobiti
na mail nakon što se prijave na kamp.

8. Osim redovnih predavanja, učenicima će biti organizovani testovi (simulacije
takmičenja), te obilazak eksperimentalnih laboratorija na Prirodno-matematičkom
fakultetu i gostujuća predavanja.

9. Svi učesnici kampa će dobiti certifikate za učešće, a najuspješniji na testovima će dobiti i
posebna priznanja, kao i popust za naredni kamp (1. mjesto u svakoj grupi će imati
besplatan naredni kamp, dok će 2. mjesto plaćati 50% cijene kampa, a 3. će plaćati 25%
cijene kampa).

10. Predavanja će držati bivši uspješni olimpijci, osvajači mnogobrojnih medalja na
međunarodnim takmičenjima i najuspješniji studenti Univerziteta u Sarajevu (osvajači
Zlatnih znački)  kao i studenti najprestižnijih fakulteta u svijetu.

11. Društvo fizičara neće za ovaj Kamp na sebe preuzimati obavezu smještaja za učenike.
12. Ukoliko dolazite van Sarajeva i želite uživo prisustvovati kampu, možete ili samostalno

naći smještaj po svome ukusu u Sarajevu ili se javiti direktoru internata Richmond Park
Schools na Ilidži i sa njim se privatno dogovoriti oko smještaja u internatu (Škola u kojoj
smo prije organizovali Kampove fizike, Francuske revolucije bb).
Kontakt informacije za internat:
Hasib Gabeljić (Direktor): tel. 062/152-462, e-mail: hasib.gabeljic@rps.edu.ba
Adis Sarajlić (Vaspitač): adis.sarajlic@rps.edu.ba

13. Cijene Kampa su sljedeće:
a. Cijena kampa za učenike koji slušaju uživo je 50 KM. Ova cijena uključuje četiri

dana cjelodnevnih predavanja (po 4 časa dnevno) i svakodnevne provjere znanja u
vidu kvizova i testova., te dodatne organizovane aktivnosti (laboratorije,
gostujuće predavanje).

b. Cijena kampa za učenike koji slušaju online je 30 KM. Cijena takođe uključuje
predavanja i testove, samo putem platformi Google Classroom i Google Meet.

c. Učenici koji su ostvarili zapažene rezultate na nekim od prethodnih takmičenja ili
prethodnom Kampu, bit će putem e-maila obaviješteni o popustu.

14. Svi učenici su dužni uplatiti 50/30 KM (zavisno od načina slušanja Kampa koji ste
odabrali) na račun Društva fizičara u FBiH: 1610000023170013 (Raiffeisen bank) sa
svrhom uplate: "Zimski kamp 2022, ime i prezime", radi pokrivanja troškova
organizacije, predavanja i testova.

15. Svečana ceremonija otvaranja Kampa će se održati u ponedjeljak (24. januara 2022.) sa
početkom u 9 h u prostorijama Prirodno-matematičkog fakulteta u Sarajevu.

16. Svečana ceremonija zatvaranja Kampa i uručenja odgovarajućih nagrada za prvoplasirane
učenike će se održati u četvrtak  (27. januara 2022.) sa početkom u  14 h.

17. Za sve učenike koji odaberu uživo slušanje Kampa, savjetujemo da obavezno dođete na
ceremonije otvaranja/zatvaranja, a učenicima koji slušaju online Kamp bit će obezbijeđen
link da mogu prisustvovati putem Google Meet-a.


